
Baibul pi lutino
keliwu

Ikare ma Lubanga 
ocweyo gigu ducu



Lacoc obedo: Edward Hughes

lakel lanyut obedo: Byron Unger; Lazarus

Layub obedo: Bob Davies; Tammy S.

Lagony lok obedo: Mrs. Grace Orik Twikirize

Ngat ma oyubo obedo: Bible for Children
www.M1914.org

©2012 Bible for Children, Inc.
Twero: Itye ki twero me tic ki gin acoya man, ento 

i peke ki twero me cato gin acoya man.



Anga ma ocweyo wan?  Baibul, lok pa Lubanga, tito 
kit ma kwayi dano ocakke kwede.  Yam con, Lubanga 
ocweyo laco ci ocako nyinge ni Adam.



Lubanga ocweyo Adam ki i kom apwua me ngom.  Ci 
ka Lubanga o kuto alu-ne me kwo ii Adam ci en odoko 
ma kwo.  Ci onongo ni gikete i poto ma mwunya ma 

gilwongo-ni Eden.



Ma peya Lubanga ocweyo Adam, En kong okwongo 
cweyo lobo ma mwunya ma opong ki jami ma beco 
atika.  Lubanga ocweyo kore kikore godi, cere ki 
lung, ature ma ngwec-gi kur, yadi ma bocco, winyi 
ma yec-gi owere ma padipadi, ki kic ma tuk, rec 
madongo ma i nam, wa ki okoro ducu.  

I ada Lubanga ocweyo giga 
ducu ma tye.



I acakki me acakki, ma peya 
Lubanga ocweyo gin mo keken, 
onongo pe tye gin mo keken 
nikwanyo Lubanga keken.  
Dano mo nyo kabedo mo 
nyo jami mo keken 
onongo peke.  Tar 
mo nyo colpiny mo 
onongo peke.  Malo 
nyo piny onongo peke.  
Laworo nyo diki bene 
onongo peke.  Lubanga 
keken aye onongo tye 
pien en acakkine pe.  
Ci Lubanga ocako tic!



I acakki piny, 
Lubanga oketo 

polo ki lobo.



Lobo onongo tye nono, 
onyobbe woko atata, 
piny ma col ocido 
wi kut matut.  
Lubanga 
owacci, 
“Wek 
lengo 
obed 
tye.”



Ci piny obedo leng.  Lubanga olwongo lengo ni 
dyeceng, ki colpiny ni dyewor.  Piny oyuto dok piny 

oru, meno nino me acel.



Inino me aryo, Lubanga oguro pii nam madongo duc, 
wa kulo mogo ma dwong ata i kabedo mapatpat ma 
tye i te pete.  I nino me adek, Lubanga owacci, “wek 
piny mutwo onen.” ci otimme kit meno.



Lubanga dok owacco ni wek lum otwi i wi lobo 
ki ature ki yadi ma nyako nyiggi ki 

ginapita ducu.  Ci otimme kit 
meno.  Piny oyuto dok 
piny oru, meno nino 

me adekke.



Ka dok Lubanga oketo ceng, ki 
dwe, ki lakalatwe ma dwong ata 
ma pe kwanne.  Piny oyuto dok 
piny oru, meno nino me 
angwenne.



Gin makwo ma gimol i pii ki 
rec ki winyi onongo tye i 
yub pa Lubanga me atimma.  
I nino me abicce En oketo 
kwai rec mapatpat, wudo 
ma tyengi bojo ki winyi 
lagut ma wero mamit.  
Lubanga oketo kwai gin 
makwo ma gicorre limuk i 
pii nam, ki kwai winyo ma 
gituk ki bwomgi i ngom ki 
pii ki malo i dan pete.  Piny 
oyuto dok piny oru, meno 
nino me abicce.



I ngeye lacen, Lubanga dok oloko.  En owaco, “Wek 
lobo onywal gin makwo i kit kwai-gi ...” Kwai lee-gi, 
ki otwongo-gi nginingini-gi gu,kwai lagwe-gi weng 
gukati makwo.  Lyec-ci ma yengo piny likijikiji, ki lee 
mategu ma i pii.  kwai ongera ducu, ki nyang ma ger, 
otwilkot-gi wa ki ayita-gi ducu.  Rii-gi ducu wa ki 
bura-gi ducu.  Lubanga ocweyo kwai lee ducu 
inino-nu.



Piny oyuto dok piny oru nino 
me abicelle.



Lubanga dok otiyo tic mukene i nino me abicel.  Gin 
mo ma myero ma pire tek.  Jami weng onongo dong 

tye atera pi dano.  Ginacama weng onongo tye i poto 
ki lee ma myero okonye.  Lubanga oloko kun

owacco ni, “Weku wacweyu
dano ma gical ki wan: Wek gin
aye gulo ga ducu ma wi lobo.”

CI LUBANGA OCWEYO
DANO I KIT CALLE

KIKOME;  I KIT CALLE
KIKOME LUBANGA

OCWEYO-GI ...



Lubanga owaco 
ki Adam.  “Cam 
yadi ducu ma tye 
i poto kit ma 
imito.  Ento yat 
me ngeyo gin 
maber ki marac 
pe icam, Ka i 
camo, inino meno 
aye ibito iye 
bene.”



Ka dok Lubanga owaco ni, “Pe ber dano obed kene; 
Abitimo lakony ma romme.” Lubanga okelo

kwai winyi ducu wa ki kwai lee ducu bot
Adam.  Adam ocako nyingi ducu.

En onongo nen tye ki ryeko madit
mada me miyo nyinggi.  Ento i kin
lee ni ducu pe onongo tye mo ma

opore me bedo lawot Adam.



Lubanga oweko nino 
madwong omako wang

Adam.  Ka okwanyo cogo 
lakngete acel, ci ocweyo 

odoko dako.  Dako man
ma Lubanga ocweyo ni

ocwene ma opore
twatwal me bedo

lawot Adam.



Cwec pa Lubanga weng otero nino abicel.  
Ci Lubanga omiyo gum i kom nino me abiro 
olonyo obedo maleng odoko nino me yweyo.  
Poto Eden onongo tye kabedo ma okwe me 
yomcwiny ki Adam gin ki dako ne Eva pien 
onongo gin luwiny dwan Lubanga.  
Lubanga onongo aye Rwot-gi, 

Lakony-gi dok 
Larem-gi.



Ikare ma Lubanga ocweyo gigu ducu

Ododo ma i lok pa Lubanga, 

nonge i Baibul

Acakki 1-2

“Tito lokki miyo ceng.” 
Jabuli 119:130



Agiki



Gin atita man titi wa lok mabeco mada i kom Lubanga ma 
ocweyowa kun mito ni inge en bene.

Lubanga ngeyo ada ni wan watimo jami maracu mapol, ma 
en lwongo ni bal.  Pwod me bal en aye to, ento Lubanga 

omari twatwal pi meno ocwalo wode acel keken, Yecu, me 
to i kom yatariya wek otyek pwod pi bali ducu.  En Yecu 

oto ka ocer ma kwo ka odok i Polo!  Ka ada i bedo ki niye i 
kom Yecu kun i lege ni otimi kica pi bali, ci en biweko bali 

ducu!  En bibino i in ci ibibedo kwo i en pi naka.

Ka iye ni man lok ada, wac lok man ki Lubanga:
Ai Yecu, Aye ni in Lubanga, ma oloke odoko dano me to pi 

balla, ka dok ocer ma kwo.  Tim ber i dony i kwo-na ci i wek 
balla ducu, wek abed ki kwo manyen, wek i nino mo acel a 
bed kwedi pi naka.  Konya wek abed ma awinyo dogi kun 

akwo piri macalo latini.  Amen.

Kwan Baibul dok bene i lok ki Lubanga ceng jwi!    Jon 3:16


